
GOUVÈNÈ CUOMO ANONSE $1.3 MILYON NAN PWOJÈ AKSÈ SANTYE PARK 

ETA AK ANPLENNÈ 

 
Gouvènè Andrew M. Cuomo jodia te anonse $1.3 milyon nan finansman pou 17 pwojè 
pou amelyore ak elaji santye randone State Park ak pwojè pou aksè lwazi anplennè 
toupatou nan New York. Pwojè santye a fè pati nan angajman istorik Gouvènè a pou 
amelyore park yo epi agrandi aksè a lwazi anplennè grasa plan NY Parks 2020. 
 
“Santye sa yo se chemen ki san parèy nan bote natirèl ki egziste nan chak kwen nan 
New York,” Gouvènè Cuomo te deklare. “Avèk finansman sa, nou pral asire ke yo rete 
byen antreteni ak aksesib pou ane kap vini yo e mwen ankouraje rezidan ansanm avèk 
vizitè yo pou fè yon vwayaj epi eksperimante trezò natirèl sa yo pou tèt yo.”  
 
“Moun yo bezwen kote ki ansekirite ak agreyab pou randone, joggin, bisiklèt oswa 
monte chwal,” te deklare Komisyonè Biwo Pak, Lwazi ak Konsèvasyon Istorik 
Rose Harvey. “Santye State Park yo ofri kèk nan pi bon kote pou eksplore ak dekouvri 
bèl kote anplennè, e mwen rekonesan a Gouvènè Cuomo paske yo amelyore ak elaji 
rezo santye yo nan State Parks nou yo.” 
 
Pwogram NY Parks 2020 Gouvènè a se yon angajman plizyè ane pou rantabilize $900 
milyon nan bourad lajan prive ak piblik pou State Parks yo soti lane 2011 rive 2020. 
Bidjè 2016-17 Eta bay $90 milyon nan direksyon inisyativ sa a. 
 
Pwojè santye yo prale delavan nan rejyon ki annaprè yo gen ladan: 
 
Santral New York 
 
Fillmore Glen State Park – $30,000 pou achte materyèl pou ekip travay park la pou 
repare travay masonri istorik nan santye gòj park la. 
 
Capital Region 
 
Saratoga-Capital Region State Parks – $30,000 pou etabli yon ekip santye rejyonal pou 
fè amelyorasyon sou santye sifas natirèl yo nan Thacher State Park, Grafton Lake State 
Park ansanm avèk nouvo zòn Lake Bonita ki fenk ajoute a nan Moreau Lake State 
Park. 
 
Finger Lakes 

Rejyon Finger Lakes State Parks – $22,500 pou materyèl pou eskalye anwòch ak 
amelyorasyon mach yo nan Robert Treman ak Buttermilk Falls State Parks, avèk èd ki 
soti nan Excelsior Conservation Corps; ansanm avèk finansman pou elaji vizit telefòn 
mobil nan rejyon an, sa ki bay enfòmasyon sou karakteristik istorik ak natirèl park la. 
 
Hudson Valley 
 
Clarence Fahnestock Memorial State Park – $5,000 pou ranplase pon wout ki degrade 
nan School Mountain avèk strikti ki adapte pou itilizasyon ekitasyon. 
 
Franklin Delano Roosevelt State Park – $5,000 pou amelyore teren paking #5 nan 
santye zòn pisin lan epi enstale yon pon sou kouran nan krik etan Crom. 
 
Goosepond Mountain State Park – $100,000 pou amelyore zòn paking nan epi enstale 
siyal direksyon nan pati park ki pa devlope a. 
 
Hudson Highlands State Park – $40,000 pou restore yon seksyon ki gravman ewode 
nan seksyon popilè santye Washburn ki mennen nan Bull Hill nan konsèvasyon.  
 
Rockland Lake State Park – $150,000 pou ranplase yon santye pwomnad 1,300 pye 
kare ki te deteryore nan Rockland Lake Nature Center. 
 
Rejyon Taconic ak Palisades State Parks – $172,000 pou kontinye pwogram santye 
nan rekwen peyi a ki gen siksè; yon kontra avèk Konsèy Santye New York-New Jersey 
pou bati nouvo santye, epi amelyore santye ki egziste deja nan State Parks nan rejyon 
an. 
 
Long Island 
 
Hallock State Park – $50,000 pou konstwi apeprè 1,200-pye longè nan lwès santye a, ki 
konekte zòn paking enteryè nan nouvo park ki fenk devlope a nan falèz ki bay sou Long 
Island Sound. 
 
Napeague State Park – $150,000 pou aksè randone amelyore ak santye nan park 
1,364 kawotè ki pa devlope ant Atlantic Ocean ak Napeague Bay. 
 
Mohawk Valley 
 
Robert V. Riddell State Park – $75,000 pou amelyore park nan 2,163-kawotè ki baze 
sou santye nan Rivyè Susquehanna. 
 
Vil New York 
 
Clay Pit Ponds State Park – $40,000 pou amelyorasyon aksè sou santye ki egziste deja 
nan 265-kawotè konsèvasyon lanati. 

North Country 
 
Point au Roche – $200,000 pou repare pave ki andomaje ak sistèm drenaj sou santye 
bisiklèt 1.5 kilomèt ki egziste deja. 
 
Southern Tier 
 
Chenango Valley State Park – $75,000 pou refè sifas senk kilomèt santye pyeton Lily 
Lake ak perimèt Chenango Lake ki egziste deja ansanm avèk pou amelyore sifas ak 
drenaj epi mete ajou siy direksyon ak entèpretasyon sou 13 kilomèt mòn santye pyeton/ 
bisiklèt. 
 
Rejyon Lwès New York 
 
Allegany State Park – $130,000 pou amelyore randone ak santye nan kwen peyi a nan 
park 65,000-kawotè. 
 
Allegany State Park – $50,000 pou amelyorasyon santye chwal ak yon inisyativ 
konsepsyon dirab pou amelyore dirabilite ak sekirite santye yo; ak amelyore eksperyans 
santye pou ekwestr. 
 
Anplis de NY Parks 2020, Gouvènè Cuomo te lanse Connect Kids to Parks pou 
amelyore opòtinite edikasyon ak lwazi pou timoun lekòl yo epi ankouraje park ak plas 
istorik yo nan chak kwen nan eta. Nan kad efò a, New York ap fè patenarya avèk Sèvis 
Nasyonal Park pou elaji aksè antre gratis lajounen nan park eta yo pou tout elèv klas 
katriyèm ane ansanm avèk fanmi yo nan 2016 ansanm avèk pou kreye yon pwogram 
sibvansyon pou ede transpòte timoun lekòl yo nan espas lwazi anplennè ak pwogram 
edikasyon anviwonmantal nan park Eta ak sit istorik yo nan New York. 

